
ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᑕᓯᐅᔭᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1) ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2) ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᖓᓂᒃ;

3) ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4) ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5) ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ  – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᑕᓯᐅᔭᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᑕᓯᐅᔭᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ 
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᑕᓯᐅᔭᕐᒥᐅᑦ ᖃᓂᑕᕇᑦᓯᐊᑐᑦ ᓄᓇᕐᖃᑎᒥᓂᒃ ᐃᓚᐅᑦᓯᐊᓲᖑᑦᓱᑎᓪᓗ ᓄᓇᓕᒻᒥ ᐊᒻᒪᓗ 
ᐃᑲᔫᑕᕆᑦᓯᐊᓲᖑᑦᓱᑎᓪᓗ ᓄᓇᕐᖃᑎᒥᓂᒃ. ᐃᓄᐃᑦ ᐳᓛᕆᐊᓲᑦ ᖃᐅᑕᒫᑦ 
ᑐᓴᕐᑎᑕᐅᑦᓯᐊᖃᑦᑕᓂᕐᒧᑦ ᓄᓇᓕᒻᒥ ᓱᒐᓚᑦᑐᖃᓕᕐᒪᖔᑦ ᐊᒻᒪᓗ ᐃᑉᐱᒍᓱᑦᓯᐊᓂᕐᒧᑦ 
ᐃᓅᖃᑎᒥᓂᒃ.

ᓄᓇᓖᑦ ᓄᓇᓕᖏᓐᓂᒃ ᓴᐳᒻᒥᓂᖃᑦᓯᐊᓂᕃᔪᑦ ᓄᓪᓚᖓᑦᓯᐊᓂᕃᑦᓱᑎᓪᓗ. ᐃᓄᐃᑦ 
ᐊᒥᓲᖕᖏᑑᒐᓗᑦ ᐱᖁᔭᒃᑯᑦ ᐱᓀᓗᑕᓖᑦ , ᐊᒻᒪᓗ ᓄᓇᓕᐅᑉ ᑲᕙᒫᐱᖓ 
ᐱᓇᓱᒐᕐᑖᑎᑦᓯᓚᐅᔪᖅ ᓴᐳᒻᒥᓂᖃᕐᑎᓯᔨᒥᒃ ᐅᓐᓄᐊᓯᐅᕐᑎᒥᒃ ᐊᒻᒪᓗ ᓴᐳᒻᒥᓂᖃᕐᑎᓯᔨᒥᒃ 
ᐃᓄᓕᒫᓅᓕᖓᔪᒥᒃ . ᐃᑯᐊᓪᓚᑐᕐᓂᐅᑏᑦ ᐳᓖᓯᒃᑯᓗ ᐊᐅᓚᑎᑦᓯᓲᖑᒻᒥᔪᑦ 
ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ ᓱᒃᑯᑌᓕᓂᕐᒨᓕᖓᔪᓂᒃ ᐃᓕᓐᓂᐊᕕᒻᒥ, ᐅᑯᐊ 
ᐆᑦᑑᑎᒋᓗᒋᑦ ᐃᑯᐊᓪᓚᑐᖃᑲᓪᓚᐸᑦ ᖃᓄᐃᓘᕆᐊᒥᒃ ᐱᒋᐅᕐᓴᓯᒪᓂᖅ ᐊᒻᒪᓗ 
ᐃᓕᓐᓂᐊᕋᑦᓴᓂᒃ ᓴᐳᒻᒥᓂᖃᑦᓯᐊᓂᕐᒨᓕᖓᔪᓂᒃ.

ᐃᓪᓗᐃᑦ ᑕᑕᓗᐊᕈᓐᓀᓲᑦ ᓄᓇᓕᒻᒥ, ᐊᒻᒪᓗ ᓄᑖᑦ ᐃᓪᓗᐃᑦ ᐃᓱᐊᕐᑑᓂᕋᕐᑕᐅᓲᑦ.

ᐅ ᕕ ᒐ ᕐ ᑐ ᐃ ᑦ  ᐃ ᓪ ᓗ ᔪ ᐊ ᖓ  ᓴ ᐳ ᒻ ᒥ ᓂ ᖃ ᑦ ᓯ ᐊ ᓂ ᕋ ᕐ ᑕ ᐅ ᓲ ᖅ  ᐊ ᒻ ᒪ ᓗ 
ᐱᕕᑦᓴᐅᓯᐊᖑᓂᕋᕐᑕᐅᓲᖑᑦᓱᓂᓪᓗ ᐅᕕᒐᕐᑐᓄᑦ. ᑌᑯᖕᖓᕈᓐᓇᓯᐊᓲᑦ ᐊᑑᑎᒋᐊᕐᑐᓗᑎᒃ 
ᓱᖃᑦᓯᓂᕐᓂᒃ ᐃᓕᓐᓂᐊᓂᕐᒨᓕᖓᔪᓂᒃ ᐊᒻᒪᓗ ᑕᒪᓂᕐᕿᖁᔨᖕᖏᑐᐃᓐᓇᒧᑦ ᐊᕐᖁᑎᒥ.

Facebook ᐊᑑᑎᔭᐅᓂᕐᓴᐅᓕᕋᓗᐊᕐᑎᓗᒍ ᑐᓴᐅᑎᒥᒃ, ᑐᓴᕋᑦᓭᑦ ᑐᓴᐅᑎᒃᑰᑎᑕᐅᓲᑦ 
ᐱᒻᒪᕆᐅᑎᑕᐅᖏᓐᓇᕋᓗᐊᕐᑐᑦ ᑐᓴᐅᒪᖃᑦᑕᐅᓯᐊᕐᓂᒧᑦ. ᐃᓄᐃᑦ ᐊᑑᑎᓲᑦ ᑐᓴᐅᑎᒥᒃ 
ᑐᓴᕐᓯᒪᑦᓯᐊᖃᑦᑕᓂᕐᒧᑦ ᓱᓕᕐᒪᖔᑕ ᓄᓇᓕᒻᒥ ᐊᒻᒪᓗ ᐃᓕᓐᓂᐊᓂᕐᒧᑦ ᐱᖁᔦᑦ 
ᐊᐅᓚᓯᐊᕐᓂᖏᓐᓂᒃ.

ᐃᓕᕐᖁᓯᓕᕆᔩᑦ ᑲᑎᖕᖓᔨᐊᐱᖏᑦ ᐱᕕᑦᓴᓯᐊᖅ ᐃᓄᑐᖃᕐᓄᑦ, ᐊᑐᐃᓐᓇᕈᕐᑎᓯᓲᖑᒻᒪᑕ 
ᐊᒥᓱᓂᒃ ᓱᖃᑦᓯᓂᕐᓂᒃ. ᓄᓇᓕᐊᕐᑎᓯᓲᖑᑦᓱᑎᒃ ᐅᕝᕙᓘᓐᓃᑦ ᙯᖁᔨᓲᖑᑦᓱᑎᒃ 
ᓂᕿᓕᐅᕐᑐᕕᓂᐅᑐᐊᕈᑎᒃ.

ᐃᓄᑐᙯᑦ ᐅᖄᖃᑎᒌᑦᓯᐊᓲᑦ ᐅᕕᒐᕐᑐᓂᒃ, ᑕᒪᓐᓇ ᐱᒻᒪᕆᐅᑎᑕᐅᑦᓯᐊᓲᖅ ᐃᓅᑦᔪᑎᒍᑦ. 
ᐃᓄᑐᙯᑦ ᐅᖄᓲᑦ ᖃᐅᔨᒪᔭᑐᖃᕐᒥᓂᒃ, ᐅᕕᒐᕐᑐᐃᑦ ᑲᒪᑦᓯᐊᓲᖑᑎᓪᓗᑎᑦ ᐃᑲᔪᖃᑦᑕᓱᑎᒃ 
ᐃᓄᑐᖃᕐᓂᒃ ᑲᒪᒋᒋᐊᓕᒥᓂᒃ ᐅᓪᓗᑕᒫᑦ.

ᓇᑭᑦ ᐱᔪᑦ
 > ᐊᔭᒍᑕᐅᑉ ᐃᓕᓐᓂᐊᕕᖓᓂᒃ
 > ᓯᐊᕐᕆᔭᕐᕕᒥᒃ
 > ᐋᓐᓂᐊᕕᒻᒥᒃ
 > ᐃᓕᕐᖁᓯᓕᕆᔩᑦ 
ᑲᑎᖕᖓᔨᐊᐱᖏᓐᓂᒃ

 > ᐃᑯᐊᓪᓚᑐᕐᓂᐊᑎᓂᒃ
 > ᐃᙯᓕᓴᕐᕕᒥᒃ
 > ᑐᓴᐅᑎᒥᒃ
 > ᐱᖕᖑᐊᕕᒻᒥᒃ
 > ᐃᕐᖃᑐᐃᔨᓕᕆᓂᕐᒧᑦ 
ᑲᑎᒪᔨᐊᐱᓂᒃ

 > ᐊᖑᑏᑦ ᑲᑎᒪᓂᖃᓲᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐳᓖᓯᒃᑯᓂᒃ
 > ᐊᓪᓚᑕᕐᕕᒥᒃ
 > ᐃᓄᓕᒫᓄᑦ ᓴᐳᒻᒥᔭᐅᕕᖓᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᒥᕐᓱᕕᒻᒥᒃ
 > ᓯᑭᑑᕐᓯᕕᒻᒥᒃ
 > ᐃᒪᖃᐅᑎᒥᒃ
 > ᕿᔪᓕᕆᕕᒻᒥᒃ
 > ᐅᕕᒐᕐᑐᐃᑦ ᑲᑎᖕᖓᔨᐊᐱᖏᓐᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᖑᑏᑦ ᐱᔪᓐᓇᑐᑦ ᖃᓄᐃᑦᑐᑐᐃᓐᓇᓂᒃ ᐱᕕᑦᓴᓂᒃ 
ᓱᖃᑦᓯᓂᕐᓅᓕᖓᔪᓂᒃ ᓄᓇᓕᒻᒥ, ᐅᑯᐊ ᐆᑦᑑᑎᒋᓗᒋᑦ 
ᐊᖑᑏᑦ ᑲᑎᒪᓂᐊᕈᓯᖓ, ᐃᙯᓕᓴᕐᕕᒃ, ᐊᒻᒪᓗ ᕿᔪᓕᕆᕕᒃ.

 + ᐃᓄᑐᙯᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓖᑦ 
ᑲᑎᐅᑎᒋᐊᕐᑐᓂᕐᒧᑦ ᐊᑑᑎᒋᐊᕐᑐᓂᕐᒧᓗ ᓱᖃᑦᓯᓂᕐᓂᒃ 
ᓄᓇᓕᒻᒥ ᓄᓇᓕᐅᑉ ᑲᕙᒫᐱᖓᓂᒃ ᐱᔪᓂᒃ ᐅᕝᕙᓘᓐᓃᑦ 
ᐃᓕᕐᖁᓯᓕᕆᔩᑦ ᑲᑎᖕᖓᔨᐊᐱᖏᓐᓂᒃ ᐱᔪᓂᒃ.

 − ᓱᖃᑦᓯᓂᖃᑦᓯᐊᖏᑦᑐᖅ ᓄᓇᓕᒻᒥ, ᐅᕕᒐᕐᑐᓄᓗᐊᖕᖑᐊᖅ.

 − ᐃᓄᑐᙯᑦ ᐱᕕᑦᓴᖃᑦᓯᐊᖏᑦᑐᑦ ᐃᑲᔪᕈᓐᓇᕋᔭᕐᑐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐃᓪᓗᔪᐊᒥᒃ ᑭᖑᕚᕇᓕᒫᓅᓕᖓᔪᒥᒃ, ᐱᖕᖑᐊᕕᒻᒥᒃ, 
ᐅᕝᕙᓘᓐᓃᑦ ᐱᖕᖑᐊᕕᕐᔪᐊᒥᒃ ᑌᑲᓂ ᓄᓇᓖᑦ 
ᑲᑎᐅᑎᒋᐊᕐᑐᒍᓐᓇᕋᔭᕐᓗᑎᒃ, ᐊᑑᑎᒋᐊᕐᑐᒍᓐᓇᓗᑎᒃ 
ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ 
ᐊᑐᕐᓗᑎᑦ, ᐊᒻᒪᓗ ᐱᖕᖑᐊᕆᐊᕐᑐᒍᓐᓇᓗᑎᒃ 
ᐱᖕᖑᐊᑐᖃᓕᑐᐊᕐᒪᑕ.

 • ᐃᓄᑐᖃᕐᒥᒃ ᐊᐅᓚᑦᓯᔨᒥᒃ ᐃᑲᔪᕈᓐᓇᕋᔭᕐᑐᒥᒃ ᐃᓄᑐᖃᕐᓂᒃ 
ᐊᓪᓚᕕᑦᓴᖏᓐᓄᑦ ᐊᐅᓚᑦᓯᓯᐊᕐᓂᒨᓕᖓᔪᓂᒃ, 
ᐊᑐᐃᓐᓇᕈᕐᑎᓯᒍᓐᓇᕋᔭᕐᑐᒥᒃ ᓱᖃᑦᓯᓂᕐᓂᒃ, 
ᐊᓃᖕᖑᐊᑎᑦᓯᒍᓐᓇᕋᔭᕐᑐᒥᒃ, ᐊᒻᒪᓗ ᐃᑲᔭᕈᓐᓇᕋᔭᕐᑐᒥᒃ 
ᐃᓗᓯᓕᕆᓂᐅᑉ ᒪᓕᒐᖏᓐᓂᒃ.

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᐅᕕᒐᕐᑐᓄᑦ.

 • ᐅᕕᒐᕐᑐᐃᑦ ᐃᓪᓗᔪᐊᖓ ᓴᓇᔭᐅᒋᐊᓪᓛᓗᓂ.

 • ᓄᓇᒃᑰᔫᖃᐅᑎᑖᕈᒪᔪᐃᑦ ᐅᐃᒪᓇᕐᑐᓕᕆᔩᑦ ᓄᓇᒃᑰᔫᖓ 
ᐅᑭᐅᒥ ᓴᓂᕐᕙᑕᐅᒍᓐᓇᕋᕐᔭᕐᒪᑦ ᑌᑲᓂ.

 • ᑐᓴᐅᑎᒃᑰᑎᑦᓯᖃᑦᑲᓗᑎᒃ ᐅᓂᒃᑳᒐᖕᖑᐊᓂᒃ 
ᐅᓐᓄᓴᒃᑯᑦ ᐅᕕᒐᕐᑐᓄᑦ.

 • ᐃᓕᓐᓂᐊᕕᒻᒥᒃ ᐊᖏᓂᕐᓴᒥᒃ.

 • ᐱᖁᔦᑦ ᒪᓕᒐᖏᑦ ᑐᑭᓯᒪᑦᓯᐊᓂᕐᓴᐅᓗᑎᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᒻᒪᓗ ᐊᑑᑎᓂᕐᓴᐅᓗᑎᒃ.

ᓄᓇᓕᒃ (2)

ᓄᓇᓖᑦ ᐱᒻᒪᕆᐅᑎᑦᓯᓯᐊᕐᑐᑦ ᐃᓚᒥᓂᒃ, ᐊᒻᒪᓗ ᐊᖓᔪᕐᖄᕆᔭᐅᔪᑦ ᐃᓚᐅᑦᓯᐊᓲᑦ 
ᐱᐊᕋᖏᑦᑕ ᐃᓅᓯᖏᓐᓂᒃ. ᐊᒥᓱᐃᑦ ᐊᖓᔪᕐᖄᕆᔭᐅᔪᑦ, ᐱᓀᓗᑕᖃᑐᐊᕐᐸᑕ, 
ᖃᐅᔨᑦᓴᐅᑎᒋᖃᑦᑕᓂᕐᓴᐅᓲᖑᓕᕐᑐᑦ ᐱᓀᓗᑕᖃᓕᑐᐊᕋᒥᒃ ᕿᓂᖃᑦᑕᓂᕐᓴᐅᓲᖑᓕᕐᓱᑎᓪᓗ 
ᐋᕐᕿᒋᐊᕈᑎᑦᓴᓂᒃ.

ᐯᕆᑦᓯᕕᒃ ᓇᑯᕆᔭᐅᑦᓯᐊᓲᖅ ᐱᕕᑦᓴᓯᐊᖑᒻᒪ ᑦ ,  ᐊᖓᔪᕐᖄᕆᔭᐅᔪᓂᒃ 
ᐱᓇᓱᒍᓐᓇᑎᑦᓯᓲᖑᒻᒪᑦ.

ᐊᑖᑕᑦᓯᐊᕆᔭᐅᔪᑦ ᐊᓈᓇᑦᓯᐊᕆᔭᐅᔪᐃᓪᓗ ᐱᒻᒪᕆᐅᑦᓯᐊᑐᑦ ᐃᓚᐅᑦᓯᐊᓲᖑᑦᓱᑎᓪᓗ 
ᐱᕈᕐᓭᓯᐊᕐᓂᒥᒃ ᐃᕐᖑᑕᕐᒥᓂᒃ. ᖃᐅᔨᒪᔭᑐᖃᕐᒥᓂᒃ ᐃᓕᓐᓂᐊᑎᑦᓯᓲᑦ ᐃᕐᖑᑕᒃᑯᒥᓄᑦ.

ᐅᕕᒐᕐᑐᐃᑦ ᐊᖓᔪᕐᖄᒥᓂᒃ ᒪᓕᓲᑦ ᓄᓇᓕᐊᓕᑐᐊᕋᒥᒃ ᒥᑭᔪᐊᐱᐅᓂᖏᓐᓂᒃ, ᑕᒪᓐᓇ 
ᐃᓕᑦᓯᒍᓐᓇᑎᑦᓯᓯᐊᕐᓱᓂ ᐱᒍᓐᓇᐅᑎᑦᓯᐊᓂᒃ ᐅᕕᒐᕐᑑᓂᖏᓐᓂᒃ. ᐃᓕᓐᓂᐊᑎᑦᓯᓂᖅ 
ᐃᓄᐃᑦ ᐃᓕᕐᖁᓯᖏᓐᓂᒃ ᐱᒻᒪᕆᐅᑎᑕᑦᓯᐊᑐᖅ ᐅᕕᒐᕐᑐᐃᑦ ᐃᓕᓐᓂᐊᕆᐊᓕᒥᓂᒃ.

ᓇᑭᑦ ᐱᔪᑦ
 > ᖁᓪᓕᐊᐱᐅᑉ ᐯᕆᑦᓯᕕᖓᓂᒃ
 > ᐃᓅᓯᓕᕆᔨᓂᒃ
 > ᐅᕕᒃᑫᑦ ᓴᐳᒻᒥᔨᒃᑯᖏᓐᓂᓗ (YP)

ᐃᓚᒌᑦ

ᐃᓚᒌᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᖓᔪᕐᖄᕆᔭᐅᔪᑦ ᐱᔪᓐᓇᑐᑦ ᖃᓄᐃᑦᑐᑐᐃᓐᓇᓂᒃ 
ᐃᓕᓐᓂᐊᕋᑦᓴᓂᒃ, ᐅᑯᐊ ᐆᑦᑑᑎᒋᓗᒋᑦ ᖃᓄᖅ 
ᐱᕈᕐᓭᓯᐊᕈᓐᓇᕋᔭᕐᒪᖔᑕ ᐱᐊᕋᕐᒥᓂᒃ ᐊᒻᒪᓗ ᒪᒥᓴᕐᓂᒥᒃ 
ᐊᑦᓱᕈᕐᓇᑐᒃᑰᓗᐊᕈᑎᒋᓯᒪᔭᕐᒥᓄᑦ, ᐃᑲᔪᕐᓂᒧᑦ 
ᐱᕈᕐᓭᓯᐊᕐᓂᒥᒃ ᐱᐊᕋᕐᒥᓂᒃ.

 − ᐃᓄᐃᑦ ᐃᓚᖃᖕᖏᑐᑦ ᓄᓇᓕᒻᒥ ᐊᑦᓱᕈᕐᓇᑐᒃᑰᕈᓐᓇᑐᑦ 
ᑕᑯᒋᐊᒥᒃ ᐃᑲᔪᕐᕕᓴᕐᒥᒃ.

 − ᐊᖓᔪᕐᖄᕆᔭᐅᔪᑦ ᐊᑯᓐᓈᖀᑦ ᐯᔨᖃᖕᖏᑐᑦ ᐊᑦᓱᕈᕐᓇᑐᒃᑰᓲᑦ 
ᐃᓚᐅᑦᓯᐊᖃᑦᑕᕆᐊᒥᒃ ᓄᓇᓕᒻᒥ ᓱᖃᑦᓯᓂᖃᓕᑐᐊᕋᒥ.

 − ᐃᓚᖏᑦ ᐊᑖᑕᑦᓯᐊᕆᔭᐅᔪᑦ ᐊᓈᓇᑦᓯᐊᕆᔭᐅᔪᐃᓪᓗ 
ᐊᑦᓱᕈᕐᓇᑐᒃᑰᓲᑦ ᓇᔪᕐᑎᖃᕆᐊᒥᒃ ᐃᕐᖑᑕᕐᒥᓂᒃ. 
ᐊᖓᔪᕐᖄᕆᔭᐅᔪᑦ ᖃᐅᑕᒫᑦ ᐊᓃᕈᒪᓲᑦ, ᐃᓚᐅᒋᐊᕐᑐᓗᑎᒃ 
ᓱᖃᑦᓯᓂᕐᓂᒃ, ᐊᒻᒪᓗ ᐊᐅᓪᓚᓂᕐᓴᐅᖃᑦᑕᕈᒪᓲᖑᑦᓱᑎᓪᓗ 
ᐊᐅᓪᓚᕈᒪᖏᓐᓂᓴᐅᖃᑦᑕᓯᒪᑎᓪᓗᑎᑦ, ᑕᒪᓐᓇ 
ᐊᑖᑕᑦᓯᐊᕆᔭᐅᔪᓂᒃ ᐊᓈᓇᑦᓯᐊᕆᔭᐅᔪᓂᓪᓗ 
ᐱᔭᑦᓴᑖᕐᑎᓯᒻᒪᕆᑦᓱᓂ ᐃᕐᖑᑕᒥᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐃᓕᓐᓂᐊᕋᑦᓴᓂᒃ ᐅᕕᒃᑫᑦ ᓴᐳᒻᒥᔨᒃᑯᖏᑦᑕ 
ᐊᑑᑎᓂᖏᓐᓂᒃ.

 • ᐅᕕᒃᑫᑦ ᓴᐳᒻᒥᔨᒃᑯᖏᑦᑕ ᐸᕐᓇᓯᒪᐅᑎᖏᑦ ᐱᓇᓱᐊᕈᓯᖏᓪᓗ 
ᐊᑑᑎᓂᕐᓴᐅᓗᑎᒃ ᐃᓄᐃᑦ ᐃᓕᕐᖁᓯᖏᓐᓂᒃ.

 • ᐯᔨᑦᓯᖃᑦᓯᐊᓂᖅ ᐃᓕᓐᓂᐊᒐᑦᓴᖃᓕᑐᐊᕋᒥᒃ ᐅᕝᕙᓘᓐᓃᑦ 
ᓱᖃᑦᓯᓂᖃᓕᑐᐊᕐᐸᑦ ᓄᓇᓕᒻᒥ.

 • ᐊᒥᓲᓂᕐᓴᓂᒃ ᐊᓂᕐᕋᐅᓚᐅᕐᑐᑐᓂᒃ ᐅᕕᒐᕐᑐᓄᑦ ᓄᓇᓕᒻᒥ.

 • ᐃᓪᓗᔪᐊᒥᒃ ᑭᖑᕚᕇᓕᒫᓄᑦ ᖃᓂᑕᕇᑦᓯᐊᑎᑦᓯᒐᓱᓐᓂᒧᑦ 
ᐃᓄᑐᖃᕐᓂᒃ ᐅᕕᒐᕐᑐᓂᓪᓗ.

ᐊᑑᑎᖃᑦᓯᐊᓂᖅ ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ ᐱᒻᒪᕆᐅᑦᓯᐊᑐᖅ 
ᑕᓯᐅᔭᕐᒥᐅᓄᑦ, ᐊᑑᑎᑦᓯᐊᓲᖑᑦᓱᑎᒃ ᐊᒥᓱᓂᒃ ᓱᖃᓯᓂᕐᓂᒃ, ᐅᑯᐊ ᐆᑦᑑᑎᒋᓗᒋᑦ 
ᓴᓇᖕᖑᐊᓂᖅ ᒥᕐᓱᓂᕐᓗ.

ᐃᓄᑐᙯᑦ ᐅᖄᓲᑦ ᖃᐅᔨᒪᔭᑐᖃᕐᒥᓂᒃ ᓄᓇᓕᓐᓄᑦ, ᓄᓇᓕᐊᓕᑐᐊᕐᒪᑕᓪᓘᓃᑦ, 
ᐃᓚᒥᓃᓕᑐᐊᕐᒪᑕᓪᓘᓃᑦ, ᐃᓚᐅᓕᑐᐊᕐᒪᑕᓪᓘᓃᑦ ᓄᓇᓕᐅᑉ ᐃᓕᓐᓂᐊᕋᑦᓴᖏᓐᓂᒃ, 
ᑐᓴᐅᑎᒃᑯᓘᓐᓃᑦ. ᒥᕐᓱᒋᐅᕐᓴᑎᑦᓯᓲᑦ, ᐃᓕᓐᓂᐊᑎᑦᓯᓲᑦ ᖃᐅᔨᒪᔭᑐᖃᕐᒥᓂᒃ ᐱᕈᕐᑐᓂᒃ 
ᐋᓐᓂᐊᓯᐅᑎᓂᒃ, ᓴᓇᖕᖑᐊᓂᕐᒥᒃ, ᐱᒍᓐᓇᐅᑎᓂᓪᓗ ᐊᓐᓇᐅᒪᒐᓱᐊᕐᓂᒨᓕᖓᔪᓂᒃ 
ᐅᕕᒐᕐᑐᓄᑦ. ᐅᓂᒃᑳᓲᖑᒻᒥᔪᑦ ᓯᕗᓪᓕᕕᓂᖏᓐᓂᒃ, ᐃᓄᐃᑦ ᐅᓂᑳᒐᖏᓐᓂᒃ, 
ᐅᖃᐅᓯᖏᓐᓂᓗ. ᐃᓄᐃᑦ ᐃᑉᐱᒋᔭᓖᑦ ᐱᒍᓐᓇᓕᐅᒥᓯᒪᓂᕐᒥᒃ ᐃᓄᑐᙯᑦ ᐅᖄᓕᑐᐊᕋᒥᒃ 
ᖃᓄᖅ ᐃᓅᖃᑦᑕᓯᒪᒻᒪᖔᑕ.

ᐅᕕᒐᕐᑐᐃᑦ ᑲᑎᖕᖓᔨᐊᐱᖏᑦ ᐊᑐᐃᓐᓇᕈᕐᑎᓯᓲᑦ ᓱᖃᑦᓯᓂᕐᓂᒃ ᐅᓗᓕᐅᕐᓂᒨᓕᖓᔪᓂᒃ, 
ᓱᖃᑦᓯᓂᕐᓂᒃ ᓴᓇᖕᖑᐊᓂᕐᒨᓕᖓᔪᓂᒃ, ᐊᒻᒪᓗ ᓱᖃᑦᓯᓂᕐᓂᒃ ᒥᕐᓱᓂᕐᒨᓕᖓᔪᓂᒃ 
ᐅᕕᒐᕐᑐᓄᑦ ᐃᑲᔪᕋᓱᑦᓱᒋᑦ ᖃᓂᑕᖃᑦᓯᐊᓂᕐᒥᒃ ᐃᓄᐃᑦ ᐃᓕᕐᖁᓯᖏᓐᓂᒃ.

ᑮᓇᐅᔭᖃᕐᑎᑕᐅᑐᐊᕐᒪᑕ , ᒥᕐᓱᕕᒃ ᐊᑐᐃᓐᓇᕈᕐᑎᓯᓲᖅ ᐃᓕᓐᓂᐊᕋᑦᓴᓂᒃ 
ᒥᕐᓱᓂᕐᒨᓕᖓᔪᓂᒃ. ᐊᒻᒪᓗ ᐃᓚᖓᓂᒃ ᐱᓇᓱᒐᕐᑖᑎᑦᓯᓲᖅ ᒥᕐᓱᓕᓂᐅᔪᓂᒃ ᓄᓇᓕᒻᒥ 
ᒥᕐᓱᒋᐅᕐᓴᑎᑦᓯᒍᓐᓇᑐᓂᒃ ᓴᓇᖕᖑᐊᒋᐅᕐᓴᑎᑦᓯᒍᓐᓇᑐᓂᓪᓘᓃᑦ. ᑖᓐᓇ ᓱᖃᑦᓯᓂᖅ 
ᓇᑯᕆᔭᐅᑦᓯᐊᓲᖅ ᐊᕐᓇᓄᑦ.

ᕿᔪᓕᕆᕕᒃ ᐊᑐᐃᓐᓇᕈᕐᑎᓯᓲᖅ ᐃᓕᓐᓂᐊᕋᑦᓴᓂᒃ ᕿᔪᓕᕆᓂᕐᒨᓕᖓᔪᓂᒃ ᐊᒻᒪᓗ 
ᐁᑦᑐᐃᓲᖑᒻᒥᔪᑦ ᐱᐅᒃᑯᑎᓕᒫᑦᓯᐊᓂᒃ ᑭᖕᖒᒪᕆᔭᐅᒍᓐᓇᑐᓂᒃ, ᐊᖑᑎᓂᒃ 
ᐃᓕᓐᓂᐊᕈᓐᓇᑎᑦᓯᓱᑎᒃ ᕿᔪᓕᕆᓂᕐᒥᒃ.

ᐆᒪᔪ ᕐᓂᐊᑎᒃᑯ ᑦ ᐃᑲᔪᕐᓯᕕᖓ (HSP ) ᓂᐅᕕᓲᖅ ᓴᓇᖕᖑᐊᑕᕕᓂᕐᓂᒃ 
ᐊᓐᓄᕌᓕᐅᕐᑕᕕᓂᕐᓂᓗ ᓴᓇᔭᐅᑦᓯᐊᑕᕕᓂᐅᑦᓱᑎᒃ ᓲᓱᑦᓴᕋᑦᓱᑎᒃ ᐃᓄᓐᓂᒃ 
ᐱᒍᓐᓇᓕᐅᒥᓯᒪᓂᕐᒥᒃ ᐱᒍᓐᓇᓯᐊᕐᑕᒥᓂᒃ. ᐃᓄᐃᑦ ᐅᐱᒍᓱᑦᓯᐊᓲᑦ ᓂᐅᕐᖁᓯᒍᓐᓇᑐᐊᕐᒪᑕ 
ᐊᓐᓄᕌᓕᐅᕐᑕᕕᓂᕐᒥᓂᒃ ᓴᓇᖕᖑᐊᑕᕕᓂᕐᒥᓂᓪᓗ.

ᐃᓄᑦᑎᑐᑦ ᐊᑑᑎᔭᐅᑦᓯᐊᑐᖅ ᓄᓇᓕᒻᒥ. ᐃᓄᓕᒫᑲᓭᑦ ᐃᓄᑦᑎᑑᓲᑦ ᐊᓂᕐᕋᒥᓂ.

ᖃᕆᑕᐅᔭᕐᓅᓕᖓᔪᐃᑦ ᐊᑑᑎᖃᑦᓯᐊᑐᑦ ᐃᓕᓐᓂᐊᑎᓄᑦ ᐊᒻᒪᓗ ᐃᑲᔪᓲᖏᑦ 
ᑐᓴᕐᓯᒪᑦᓯᐊᕆᐊᒥᒃ ᓱᔪᖃᓕᕐᒪᖔᖅ ᓄᓇᕐᔪᐊᓕᒫᓂ.

ᐃᓕᕐᖁᓯᓕᕆᔩᑦ ᑲᑎᖕᖓᔨᐊᐱᖏᑦ ᐊᑑᑎᔪᒻᒪᕆᐅᕗᖅ ᐊᑐᐃᓐᓇᕈᑎᓯᓲᖑᑦᓱᑎᓪᓗ ᐊᒥᓱᓂᒃ 
ᓱᖃᑦᓯᓂᕐᓂᒃ ᓄᓇᓕᒻᒥ, ᐅᑯᐊ ᐆᖅᑑᑎᒋᓗᒋᑦ ᐊᐅᓚᓴᕆᐊᕐᓂᖅ, ᐃᖃᓗᓐᓂᐊᓂᖅ ᐊᒻᒪᓗ 
ᓄᓂᕙᓕᐊᕐᓂᖅ, ᐊᒻᒪᓗ ᐃᓕᓐᐊᒐᑦᓴᓂᒃ ᓴᓇᖕᖑᐊᓂᕐᒨᓕᖓᔪᓂᒃ ᒥᕐᓱᓂᕐᒨᓕᐊᔪᓂᓪᓗ.

ᓇᑭᑦ ᐱᔪᑦ
 > ᐃᓕᕐᖁᓯᓕᕆᔩᑦ 
ᑲᑎᖕᖓᔨᐊᐱᖏᓐᓂᒃ

 > ᑐᓴᐅᑎᒥᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᒥᕐᓱᕕᒻᒥᒃ
 > ᕿᔪᓕᕆᕕᒻᒥᒃ
 > ᐅᕕᒐᕐᑐᐃᑦ ᑲᑎᖕᖓᔨᐊᐱᖏᓐᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᐃᓅᓂᖅ

ᐃᓅᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᒥᕐᓱᕕᒃ ᐊᑑᑎᔪᒻᒪᕆᐅᕗᖅ ᐊᒻᒪᓗ ᐊᑐᐃᓐᓇᕈᕐᑎᓯᓲᖅ 
ᐊᒥᓱᓂᒃ ᐃᓕᓐᓂᐊᕋᑦᓴᓂᒃ ᐊᕐᓇᓄᑦ.

 + ᐊᖑᑏᑦ ᕿᔪᓕᕆᒍᓐᓇᓲᑦ ᕿᔪᓕᕆᕕᒻᒥ.

 + ᐅᕕᒐᕐᑐᐃᑦ ᐱᔪᓐᓇᓯᐊᕐᑐᑦ ᖃᓄᐃᑦᑐᑐᐃᓐᓇᓂᒃ 
ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ 
ᐅᕕᒐᕐᑐᐃᑦ ᑲᑎᖕᖓᔨᐊᐱᖏᓐᓂᒃ, ᐃᓕᕐᖁᓯᓕᕆᔩᑦ 
ᑲᑎᖕᖓᔨᐊᐱᖏᓐᓂᒃ, ᐊᒻᒪᓗ ᐃᓕᓐᓂᐊᕋᑦᓴᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐃᓕᓐᓂᐊᕕᒻᒥ.

 − ᐃᓚᖏᑦ ᐅᕕᒐᕐᑐᐃᑦ ᐅᓇᒻᒥᒍᓱᓂᕐᓴᐅᓲᑦ ᐱᖕᖑᐊᓂᒃ 
ᑕᓚᕖᓴᒃᑯᑦ ᖃᕆᑕᐅᔭᒃᑯᓘᓐᓃᑦ ᐊᒻᒪᓗ ᖃᕆᑕᐅᔭᓅᓕᖓᔪᓂᒃ 
ᐃᓕᓐᓂᐊᕈᒪᖕᖏᓂᕐᓴᐅᓱᑎᒃ ᐃᓄᐃᑦ ᐃᓕᕐᖁᓯᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐃᓅᓱᑦᑐᐃᑦ ᐃᓪᓗᔪᐊᖓᓂ.

 • ᐊᒥᓲᓂᕐᓴᓂᒃ ᐅᓂᒃᑳᓂᒃ ᐃᓄᑐᖃᕐᓂᒃ.

 • ᐃᓄᑐᙯᑦ ᐱᔪᓐᓇᐅᑎᑖᕐᑎᑕᐅᓂᕐᓴᐅᓗᑎᒃ ᐃᓕᓐᓂᐊᑎᑦᓯᓂᕐᒧᑦ 
ᐃᓄᐃᑦ ᐃᓕᕐᖁᓯᖏᑦᑕ ᐊᐅᓚᑕᖏᓐᓂᒃ.

ᐃᓄᐃᑦ ᖃᐅᑕᒫᑦ ᐊᑐᐃᓐᓇᐅᓲᑦ ᐊᒡᒍᐃᓂᕆᐊᒥᒃ ᐃᑲᔪᕆᐊᒥᓪᓗ ᐊᓯᒥᓂᒃ ᐃᓅᖃᑎᒥᓂᒃ. 
ᐊ ᒡ ᒍᐃᓂ ᑦ ᓯ ᐊ ᓲ ᑦ  ᓂᕿᑐᐃ ᓐᓇᓂ ᒃ  ᐃ ᑉᐱ ᒍ ᓱ ᑦ ᓯ ᐊ ᕋ ᓱ ᑦ ᓱᑎ ᒃ  ᐃᓄᓕᒫ ᑦ 
ᓂᕿᑐᐃᓐᓇᖃᑦᓯᐊᕋᓗᐊᕐᒪᖔᑕ ᓂᕿᑐᐃᓐᓇᖃᑦᓯᐊᕈᓀᓕᑐᐊᕐᒪᑦ.

ᓂᕿᑐᐃᓐᓇᖃᕐᑎᓯᑦᓯᐊᓂᖅ ᐱᒻᒪᕆᐅᑦᓯᐊᒪᑦ ᓯᕗᓕᕐᑎᐅᑎᑕᐅᓲᖅ ᓄᓇᓕᐅᑉ 
ᑲᕙᒫᐱᖓᓄᑦ, ᐃᑉᐱᒍᓱᑦᓯᐊᕋᓱᓲᖑᑦᓱᑎᒃ ᓂᕿᑐᐃᓐᓀᑦ ᐊᑐᐃᓐᓇᐅᓯᐊᕋᓗᐊᕐᒪᖓᐊᑕ 
ᐊᕐᕌᒍᑕᒫᑦ ᐊᒻᒪᓗ ᓂᕿᖃᑦᓯᐊᕋᓗᐊᕐᒪᖔᑦ ᓄᓇᓕᓐᓄᑦ. ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓄᑦ, 
ᐆᒪᔪᕐᓂᐊᑏᑦ ᐱᓇᓱᒐᕐᑖᑎᑕᐅᓲᑦ ᐆᒪᔪᕐᓂᐊᕆᐊᕐᑐᖃᑦᑕᓂᕐᒧᑦ ᑕᑕᕐᓭᖃᑦᑕᓗᑎᓪᓗ 
ᓄᓇᓕᐅᑉ ᖁᐊᖃᐅᑎᐊᓗᖓᓂᒃ.

ᓄᓇᓖᑦ ᐱᔪᓐᓇᑐᐊᕐᒪᑕ ᓂᕿᑦᓯᐊᓂᒃ, ᐆᑦᑑᑎᒋᓗᒍ ᕿᓚᓗᒐᖅ, ᐃᓄᐃᑦ ᐊᒡᒍᐃᓯᐊᕋᓱᓲᑦ 
ᐃᓄᓕᒫᓄᑦ.

ᐊᒥᓱᐃᑦ ᑎᒥᐅᔪᐃᑦ, ᐆᑦᑑᑎᒋᓗᒋᑦ ᓄᓇᓕᐅᑉ ᑲᕙᒫᐱᖓ, ᐅᕕᒐᕐᑐᐃᑦ ᑲᑎᖕᖓᔨᐊᐱᖏᑦ, 
ᐊᒻᒪᓗ ᐃᓕᕐᖁᓯᓕᕆᔩᑦ ᑲᑎᖕᖓᔨᐊᐱᖏᑦ, ᐊᑐᐃᓐᓇᕈᕐᑎᓯᓲᑦ ᓂᕆᒻᒫᓯᓂᒃ, 
ᐊᑑᑎᔭᐅᑦᓯᐊᓲᖑᑦᓱᑎᒃ ᓇᑯᕆᔭᐅᑦᓯᐊᓲᖑᑦᓱᑎᓪᓗ.

ᐋᓐᓂᐊᕕᒃ ᐱᕕᑦᓴᓯᐊᖅ ᐃᓕᓐᓂᐊᑎᑦᓯᓂᕐᒧᑦ ᐃᓄᓐᓂᒃ ᓂᕿᑦᓯᐊᓂᒃ ᐊᒻᒪᓗ 
ᐃᓱᒪᓂᕐᓴᐅᓲᑦ ᓂᕿᑐᐃᓐᓀᑦ ᓂᕿᑦᓯᐊᖁᑎᖏᓐᓂᒃ.

ᑯᐊᐸᒃᑯᑦ ᐁᑦᑐᐃᓲᑦ ᐸᑦᑕᐅᔭᓂᒃ (oranges) applesᓂᓪᓗ ᐊᑭᖃᖕᖏᑐᓂᒃ ᐅᕕᒐᕐᑐᓄᑦ 
ᓯᐊᕐᕆᔭᕐᕕᒥ, ᐊᒻᒪᓗ ᓂᕿᑖᕐᑎᓯᓲᖑᒻᒥᔪᑦ ᓄᓇᓕᒃ ᓂᕆᒻᒫᓕᓂᒨᓕᖓᔪᓂᒃ ᕿᑎᖕᖑᒥ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᑯᐊᐸᒃᑯᓂᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᐋᓐᓂᐊᕕᒻᒥᓗ

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᓂᕿᑐᐃᓐᓇᖃᑦᓯᐊᖏᑐᐊᕐᒪᑦ, ᐃᓄᑐᙯᑦ ᓯᕗᓪᓕᐅᑎᑕᐅᓲᑦ, 
ᑕᒐ ᑐᖓᓕᐅᑎᑦᓯᓱᑎᒃ ᐅᐃᒡᒐᓂᐅᓕᕐᑐᐃᑦ ᐊᓈᓀᓪᓗ 
ᐅᐃᒡᒐᓂᐅᓕᕐᑐᑦ ᓇᒻᒥᓂᖅ ᐱᕈᕐᓭᔪᑦ ᐱᐊᕋᕐᒥᓂᒃ. ᓂᖀᑦ 
ᐸᔪᕐᑕᐅᓲᑦ ᐊᓂᕐᕋᒥᓄᑦ.

 + ᐊᕐᓀᑦ ᐱᐊᕋᑦᓴᓖᑦ ᐊᓈᓇᐅᒋᐅᕐᑐᐃᓗ 
ᓂᕿᓯᒍᑎᑦᓴᑖᕐᑎᑕᐅᓲᑦ ᐊᑭᑭᓪᓕᒋᐊᕐᑎᓯᓂᕐᒧᑦ ᑕᕐᕿᑕᒫᑦ 
ᐊᑭᓕᑦᓴᖏᓐᓂᒃ ᓂᕿᓯᓂᕐᒨᓕᖓᔪᓂᒃ.

 − ᐃᓚᖏᑦ ᐃᓄᐃᑦ ᐱᔪᓐᓇᓯᐊᖕᖏᑐᑦ ᓂᕿᑐᐃᓐᓇᓂᒃ 
ᐊᓯᖏᓐᓂᒃ ᑮᑕ ᐱᐅᒃᑯᑎᖃᑦᓯᐊᖏᒻᒪᑕ ᐆᒪᔪᕐᓂᐊᕆᐊᕐᑐᓂᕐᒧᑦ 
ᐅᕝᕙᓘᓐᓃᑦ ᑮᑕ ᐃᖏᕐᕋᐅᑎᖃᖕᖏᒪᑕ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᓂᕿᑐᐃᓐᓇᓂᒃ. ᑮᓇᐅᔦᑦ ᑐᕌᒐᓖᑦ 
ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓄᑦ ᐊᒥᓱᒍᕐᑐᕕᓂᐅᒐᓗᐊᕐᐸᑕ 
ᐊᕐᕌᒍᒥ, ᑭᖕᖒᒪᕆᔭᐅᖃᑦᑕᖏᓐᓇᕋᓗᐊᕐᑐᐃᑦ ᓂᕿᑐᐃᓐᓀᑦ 
ᑮᑕ ᓄᓇᓕᒃ ᓄᓇᕆᑦᓯᒪᑦ.

 • ᓱᓇᓱᐊᕈᑎᑦᓭᑦ ᐊᑭᑭᓪᓕᒋᐊᕐᑎᓯᓂᕐᒧᑦ ᓂᕿᓂᒃ 
ᓂᐅᕕᕐᓂᐊᕕᒻᒥ.

ᓄᓇ ᐱᒻᒪᕆᐅᑦᓯᐊᑐᖅ ᖃᓄᐃᖕᖏᓯᐊᓂᕐᒧᑦ ᐊᓕᐊᓱᑦᓯᐊᓂᕐᒧᓗ. ᐃᓄᐃᑦ ᐊᓕᐊᓱᓂᕐᓴᐅᓲᑦ 
ᓄᓇᒥᒃ ᐅᐱᕐᖓᓴᒥ, ᓄᓇᓕᓕᒫᑦ ᐅᑎᓕᑐᐊᕐᒪᑕ ᓄᓇᒧᑦ ᐊᒻᒪᓗ ᓄᓇᓕᒃ 
ᐊᑐᐃᓐᓇᕈᕐᑎᓯᓲᖅ ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ, ᐅᑯᐊ ᐆᑦᑑᑎᒋᓗᒋᑦ 
ᐊᐅᓚᓴᕆᐊᓕᐅᑎᓂᖅ ᐃᖃᓗᓐᓂᐊᓕᐅᑎᓂᖅ ᐊᒻᒪᓗ ᐸᐅᕐᖓᑕᕆᐊᓕᐅᑎᓂᖅ.

ᓄᓇᓕᒃ ᐊᒥᓱᓂᒃ ᐆᒪᔪᕐᓂᐊᑎᓕᒃ, ᐊᒻᒪᓗ ᐊᒥᓱᐃᑦ ᐅᕕᒐᕐᑐᐃᑦ ᐊᓕᐊᓱᑦᓯᐊᓲᑦ 
ᐆᒪᔪᕐᓂᐊᓂᕐᒥᒃ. ᐃᓕᑦᓯᓴᐅᑎᒋᓲᑦ ᒥᑭᔫᓂᖏᓐᓂᒃ ᒪᓕᓕᑐᐊᕋᒥᒃ ᐊᖓᔪᕐᖄᒥᓂᒃ, 
ᐅᕝᕙᓘᓐᓃᑦ ᐊᑑᑎᓕᑐᐊᕋᒥᒃ ᒪᙯᒋᐊᕐᑐᖃᑕᐅᓂᕐᒥᒃ ᐅᕝᕙᓘᓐᓃᑦ ᐃᓕᓐᓂᐊᑐᐊᕋᒥᒃ 
ᐃᓄᐃᑦ ᐃᓕᕐᖁᓯᖏᓐᓂᒃ ᐃᓕᓐᓂᐊᕕᒻᒥ.

ᐃᓄᑐᙯᑦ ᐃᓕᓐᓂᐊᑎᑦᓯᓲᑦ ᐱᔪᓐᓇᐅᑎᑦᓯᐊᓂᒃ ᐊᓐᓇᐅᒪᒐᓱᐊᕐᓂᒨᓕᖓᔪᓂᒃ, 
ᐆᑦᑑᑎᒋᓗᒍ ᐃᒡᓗᕕᒐᓕᐅᕐᓂᖅ, ᐊᑑᑎᓕᑐᐊᕋᒥᒃ ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ 
ᓄᓇᓕᒻᒥ. ᑕᒪᓐᓇ ᐃᓕᓐᓂᐊᑎᑦᓯᓂᖅ ᐱᔪᓐᓇᑕᐅᓲᖅ ᓄᓇᓕᒻᒥ ᓄᓇᒥᓪᓘᓃᑦ.

ᓄᓇᓕᐅᑉ ᐅᒥᐊᖓ ᑮᓇᐅᔭᑎᒍᑦ ᑐᒑᕋᖃᕐᑎᑕᐅᓂᖓ ᐊᒥᓲᖕᖏᑑᒐᓗᐊᕐᐸᑦ , 
ᐱᕕᑦᓴᓯᐊᖑᕋᓗᐊᕐᑐᖅ ᓄᓇᓕᓐᓂᒃ ᓂᕿᑐᐃᓐᓇᑖᕐᑎᓯᒍᓐᓇᒪᑦ. ᐆᒪᔪᕐᓂᐊᑎᓂᒃ 
ᐅᖓᓯᓐᓂᓴᒨᕐᑎᓯᒍᓐᓇᒥᑦᓱᓂᓪᓗ ᑕᕆᐅᒥ ᐆᒪᔪᕐᓂᒧᑦ ᐃᒪᕐᒥᐅᑕᓂᒃ.

ᓄᓇᓕᐅᑉ ᑲᕙᒫᐱᖓ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᐅᑎᑖᕐᑎᓯᒍᓐᓇᑐᖅ ᐃᑲᔪᕋᓱᓐᓂᒧᑦ 
ᐃᓄᓐᓂᒃ ᐱᐅᒃᑯᑎᖃᖕᖏᑐᓂᒃ ᓄᓂᕙᒋᐊᕐᓂᒧᑦ ᐆᒪᔪᕐᓂᐊᓂᕐᒧᓪᓘᓃᑦ. ᐱᓇᓱᒐᕐᑖᑎᑦᓯᓲᖅ 
ᒪᓕᑦᑎᓂᒃ ᐊᒻᒪᓗ ᐊᑦᑕᑐᓲᖑᑦᓱᑦ ᐱᐅᒃᑯᑎᓂᒃ (ᐆᑦᑑᑎᒋᓗᒋᑦ ᖃᔭᕆᐊᑦ). 
ᐃᓕᕐᖁᓯᓕᕆᔩᑦ ᑲᑎᖕᖓᔨᖏᑦ ᐊᑐᐃᓐᓇᕈᕐᑎᓯᓲᖑᒻᒥᔪᑦ ᓱᖃᑦᓯᓂᕐᓂᒃ ᓯᓚᒥ 
ᐅᕕᒐᕐᑐᓂᒃ ᓄᓇᓕᐊᕐᑎᓯᒍᓐᓇᑐᓂᒃ, ᐊᑑᑎᓲᖑᑦᓱᑎᒃ ᓱᖃᑦᓯᓂᕐᓂᒃ ᓱᒃᑯᑌᓕᓂᕐᒨᓕᖓᔪᓂᒃ 
ᐊᒻᒪᓗ ᐃᓕᓐᓂᐊᑎᑦᓯᓲᓂᑦ ᐱᔪᓐᓇᐅᑎᓂᒃ ᐊᓐᓇᐅᒪᒐᓱᐊᕐᓂᒨᓕᖓᔪᓂᒃ ᐅᕕᒐᕐᑐᓄᑦ.

ᐆᒪᔪᓕᕆᓃᑦ ᑲᑎᖕᖓᔨᖏᑦ ᐱᓇᓱᓲᑦ ᓲᓱᑦᓴᕋᓱᑦᓱᑎᒃ ᓴᐳᒻᒥᓂᖃᑦᓯᐊᓂᕐᒥᒃ 
ᓴᐳᒻᒥᓯᐊᓂᕐᒥᓗ ᓄᓇᒥ, ᐊᒻᒪᓗ ᐱᒻᒪᕆᐅᑎᑦᓯᒋᐊᓪᓛᓲᑦ ᒪᓕᒐᕐᓂᒃ ᓴᐳᒻᒥᓯᐊᕐᓂᒧᑦ 
ᐆᒪᔪᓂᒃ . ᐃᓱᒫᓗᒍᑎᖃᑐᐊᕐᒪᑕ , ᐱᓇᓱᓲᑦ ᐅᖄᖃᑎᖃᕐᓱᑎᒃ ᓄᓇᕕᒻᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᖕᖓᔨᖏᓐᓂᒃ.

ᓄᓇᒥ ᑎᒍᒥᐊᕐᑎᑯᑦ ᐅᖄᖃᑎᖃᓲᑦ ᐃᓕᓐᓂᐊᕕᕐᔪᐊᓂᒃ ᑲᑎᕐᓱᐃᒍᒪᑦᓱᑎᒃ ᑐᓴᕋᑦᓴᓂᒃ 
ᓂᕿᓂᒃ ᖁᐱᕐᖁᑯᓗᓕᓐᓂᒃ ᐃᑉᐱᒍᓱᑦᓯᐊᓂᕐᒧᑦ ᓂᖀᑦ ᓂᕆᔭᐅᓲᑦ ᓄᓇᓕᓐᓄᑦ 
ᓴᐳᒻᒥᓂᖃᑦᓯᐊᕋᓗᐊᕐᒪᖔᑕ.

ᓄᓇᒥ ᑎᒍᒥᐊᕐᑎᑯᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᑖᕐᑎᓯᓲᑦ ᐃᑲᔪᕐᓂᒧᑦ ᐃᓄᓐᓂᒃ 
ᐱᐅᒃᑯᑎᖃᖕᖏᑐᓂᒃ ᓄᓂᕙᒋᐊᕐᓂᒧᑦ ᐆᒪᔪᕐᓂᐊᓂᕐᒧᓘᓐᓃᑦ. ᐱᓇᓱᒐᕐᑖᑎᑦᓯᓲᑦ ᒪᓕᑦᑎᓂᒃ 
ᐊᒻᒪᓗ ᐊᑦᑕᑐᓲᖑᑦᓱᑎᒃ ᐃᖏᕐᕋᐅᑎᓂᒃ, ᐆᑦᑑᑎᒋᓗᒋᑦ ᖃᔭᕆᐊᑦ.

ᓇᑭᑦ ᐱᔪᑦ
 > ᐊᔭᒍᑕᐅᑉ ᐃᓕᓐᓂᐊᕕᖓᓂᒃ
 > ᐋᓐᓂᐊᕕᒻᒥᒃ
 > ᓄᓇᓕᐅᑉ ᐅᒥᐊᖓᓂᒃ
 > ᐃᓕᕐᖁᓯᓕᕆᔩᑦ 
ᑲᑎᖕᖓᔨᐊᐱᖏᓐᓂᒃ

 > ᑐᓴᐅᑎᒥᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐆᒪᔪᕐᓂᐊᑎᒃᑯᑦ 
ᑲᑎᖕᖓᔨᐊᐱᖏᓐᓂᒃ

 > ᐅᕕᒐᕐᑐᐃᑦ 
ᑲᑎᖕᖓᔨᐊᐱᖏᓐᓂᓗ

ᓄᓇ

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ ᐊᒥᓱᓂᒃ ᐆᒪᔪᕐᓂᐊᑎᓂᒃ 
ᐱᓇᓱᒐᖃᖕᖏᑐᓂᒃ ᓄᓇᓕᐊᕐᑎᓯᓲᑦ.

 + ᓱᖃᑦᓯᓃᑦ ᓯᓚᒥ ᐊᑐᐃᓐᓇᕈᕐᑎᐅᓲᑦ ᐅᕕᒐᕐᑐᓄᑦ, 
ᐃᓄᑐᖃᕐᓄᑦ, ᐊᒻᒪᓗ ᐃᓄᓐᓄᑦ ᓄᓇᓕᐊᕈᑎᑦᓴᖃᖕᖏᑐᓄᑦ.

 − ᐃᓄᑐᙯᑦ ᓄᓇᓕᐊᓪᓗᐊᕐᖃᔭᖕᖏᑐᑦᓄᓇᓕᐊᕈᒪᕖᖕᖓᕋᓗᐊᕋᒥᒃ 
ᑮᑕ ᐱᕕᑦᓴᖃᑦᓯᐊᖏᒻᒪᑦ.

ᐃᓄᐃᑦ 
ᐱᒍᒪᔭᖏᑦ

 • ᐃᓄᐃᑦ ᐊᑑᑎᒍᒪᓂᕐᓴᐅᑎᓗᒋᑦ ᓇᓴᕐᒥᒃ ᓴᐳᒻᒥᒍᓐᓇᓯᐊᕐᑐᒥᒃ.

 • ᑕᓯᐅᔭᖅ ᐅᐱᒋᔭᐅᑦᓯᐊᓗᓂ ᓄᓇᕐᔪᐊᒥ ᐅᓕᖓᓂᕐᐹᖑᒻᒪ.

 • ᓴᓂᖃᐅᑎᐊᓗᒃ ᓅᑦᑎᑕᓗᓂ ᐊᒻᒪᓗ ᖁᕐᕕᓄᑦ 
ᒥᓪᓗᐊᔭᐅᓂᑯᖃᐅᑎᕐᓗ.

 • ᐅᕕᒐᕐᑐᐃᑦ ᒪᙯᒋᐊᕐᑐᑎᑕᐅᓂᕐᓴᐅᖃᑦᑕᓕᕐᓗᑎᒃ 
ᐅᐱᕐᖔᒥ ᓄᓇᒥ.

 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᓄᓇᓕᐊᕐᑎᓯᒍᓐᓇᕋᔭᕐᑐᓂᒃ 
ᐃᓄᑐᖃᕐᓂᒃ.

ᓄᓇᓕᐅᑉ ᓲᖑᓂᖏᑦ
ᓄᓇᓕᒃ ᐊᑐᐃᓐᓇᕈᕐᑎᓯᓲᖅ ᐊᒥᓱᓂᒃ ᐃᓕᓐᓂᐊᕋᑦᓴᓂᒃ ᐅᖄᖃᑎᖃᕐᓱᑎᒃ ᑎᒥᓕᒫᑦ 
ᑭᒡᒐᑐᕐᑎᖏᓐᓂᒃ ᑲᑎᕐᓱᐃᒐᓱᑦᓱᑎᒃ ᐃᓄᓕᒫᑦ ᐃᓘᓐᓇᑎᑦ ᐃᓱᒪᒋᔭᕐᒥᓂᒃ 
ᖃᐅᔨᒪᔭᕐᒥᓂᓪᓗ. ᖃᐅᑕᒫᑦ ᑲᑎᖕᖓᓲᖑᒻᒥᔪᑦ ᓄᑕᐅᓯᓕᕐᑎᕆᓂᒧᑦ ᓱᒻᒪᖔᑕ 
ᓱᔪᖃᓕᕐᒪᖔᓗ ᓄᓇᓕᒻᒥ, ᖃᐅᔨᒋᐊᕋᓱᑦᓱᑎᒃ ᖃᓄᖅ ᐱᐅᓯᒋᐊᕈᓐᓇᕋᔭᕐᒪᖔᑕ 
ᓄᓇᓕᒻᒥᒃ, ᐃᑉᐱᒍᓱᑦᓯᐊᓂᕐᒧᓗ ᐃᓄᓕᒫᑦ ᑐᑭᓯᐊᑦᓯᐊᕋᓗᐊᕐᒪᖔᑕ ᓱᒋᐊᖃᕐᒪᖔᑕ 
ᐱᓇᓱᒐᖏᑦᑕ ᒪᓕᒐᖏᓐᓄᑦ.

ᓄᓇᓕᐅᑉ ᑲᕙᒫᐱᖓ ᐃᓚᐅᑎᑦᓯᓯᐊᓲᖅ ᓄᓇᓕᓐᓂᒃ ᐱᒻᒪᕆᐅᔪᓕᒫᑦᓯᐊᓂᒃ 
ᑐᑭᑖᕆᐊᖃᓕᑐᐊᕋᒥᒃ. ᑐᓴᐅᑎᒃ ᖃᐅᑕᒫᑦ ᐊᑑᑎᔭᐅᓲᖅ ᑐᓴᐅᒪᑦᓯᐊᓂᕐᒧᑦ ᐊᒻᒪᓗ 
ᑐᓴᕐᓯᒪᑦᓯᐊᓂᕐᒧᑦ ᖃᓄᐃᓕᖓᓕᕐᒪᖔᑕ ᖃᓄᐃᑦᑐᑐᐃᓐᓀᑦ ᐸᕐᓇᓯᒪᐅᑏᑦ.

ᐅᐃᒪᓇᕐᑐᓕᕆᔩᑦ ᐃᑯᐊᓪᓗᑐᕐᓂᐊᑏᓪᓗ ᖃᐅᑕᒫᑦ ᐱᒋᐅᕐᓴᑎᑕᐅᓲᑦ. ᐅᐃᒪᓇᕐᑐᓕᕆᔩᑦ 
ᐊᑑᑎᑦᓯᐊᓂᕋᕐᑕᐅᓲᑦ ᓱᑲᑦᑑᓂᕋᕐᑕᐅᓲᖑᑦᓱᑎᓪᓗ, ᐊᒻᒪᓗ ᓇᑯᕆᔭᐅᑦᓯᐊᓲᑦ ᓄᓇᓕᓐᓄᑦ.

ᐃᓕᓐᓂᐊᕕᒃ ᓄᐃᑦᓯᔪᕕᓂᖅ ᐸᕐᓇᓯᒪᐅᑎᒥᒃ ᒪᓕᒐᕐᓅᓕᖓᔪᒥᒃ ᐱᐅᓯᒋᐊᕐᓂᒧᑦ 
ᐅᕕᒐᕐᑐᐃᑦ ᖃᐅᔨᒪᓂᖏᓐᓂᒃ ᐱᖁᔦᑦ ᒥᑦᓵᓄᑦ. ᐱᖁᔭᓕᕆᔩᑦ, ᐳᓖᓰᓪᓗ, ᐃᓄᑐᙯᓪᓗ, 
ᑎᒍᔭᐅᓯᒪᔪᐃᓪᓗ ᐃᓕᓐᓂᐊᕕᓕᐊᓲᑦ ᐃᓕᓐᓂᐊᑎᑦᓯᒋᐊᕐᑐᓱᑎᒃ ᐅᕕᒐᕐᑐᓂᒃ ᐱᖁᔦᑦ 
ᒪᓕᒐᖏᓐᓂᒃ.

ᐃᓕᓐᓂᐊᕕᒃ ᐊᑐᐃᓐᓇᕈᕐᑎᓯᓲᖑᒻᒥᔪᖅ ᑕᑯᔭᐅᕕᑦᓴᓂᒃ ᐋᓐᓂᐊᕕᒻᒧᑦ. ᐅᕕᒐᕐᑐᐃᑦ 
ᐅᓇᒻᒥᒍᓱᑦᑐᑦ ᐃᓕᓐᓂᐊᕆᐊᒥᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐁᑦᓯᒍᓐᓇᑐᑦ 
ᐱᒋᐊᖕᖓᐅᑎᒥᒃ ᐋᓐᓂᐊᕕᒻᒥ.

ᖃᐅᑕᒫᑦ ᐊᑦᓱᕈᕐᓇᑐᒃᑰᓕᑐᐊᕐᒪᑕ, ᐃᓕᓐᓂᐊᑎᑦᓯᔨᓕᒫᑦᓯᐊᑦ, ᐃᑲᔪᕐᑎᓕᒫᑦᓯᐊᖏᓪᓗ, 
ᐱᒋᐅᕐᓴᑎᑦᓯᔨᓕᒫᑦᓯᐊᓗ ᐱᔪᓐᓇᕕᓕᒫᕐᒥᓂᒃ ᐊᑑᑎᒐᓱᓲᑦ ᐃᑉᐱᒍᓱᑦᓯᐊᓂᕐᒧᑦ 
ᐃᓕᓐᓂᐊᑎᓕᒫᑦᓯᐊᖏᑦ ᐃᓕᓐᓂᐊᕋᑦᓴᓯᐊᖃᕋᓗᐊᕐᒪᖔᑕ. ᐊᑦᓱᕈᕐᓇᑐᒃᑰᓕᑐᐊᕋᒥᒃ, 
ᐊᖓᔪᕐᖄᕆᔭᐅᔪᑦ ᑐᑭᓯᒪᑦᓯᐊᓲᑦ, ᐊᒻᒪᓗ ᐃᓕᓐᓂᐊᓂᓕᕆᓃᑦ ᑲᑎᖕᖓᔨᖏᑦ ᐃᑲᔪᑦᓯᐊᓲᑦ.

ᐅᕕᒐᕐᑐᐃᑦ ᐱᒍᓐᓇᓕᐅᒥᓯᒪᔪᑦ ᐅᐱᒍᓱᑦᓯᐊᓱᑎᓪᓗ ᓇᒻᒥᓂᖅ ᐃᓕᑦᓯᓯᒪᑦᓯᐊᓕᑐᐊᕋᒥᒃ 
ᐱᔪᓐᓇᐅᑎᑦᓯᐊᓂᒃ ᓄᑖᓂᒃ. ᐅᕕᒐᕐᑐᐃᑦ ᑲᑎᖕᖓᔨᐊᐱᖏᑦ ᐱᕕᑦᓴᓯᐊᖅ 
ᐃᓕᓐᓂᐊᑎᑦᓯᓂᕐᒧᑦ ᓄᑖᓂᒃ ᐱᔪᓐᓇᐅᑎᓂᒃ ᐅᕕᒐᕐᑐᓄᑦ.

ᓇᑭᑦ ᐱᔪᑦ
 > ᐊᔭᒍᑕᐅᑉ ᐃᓕᓐᓂᐊᕕᖓᓂᒃ
 > ᐃᑯᐊᓪᓚᑐᕐᓂᐊᑎᓂᒃ
 > ᐅᐃᒪᓇᕐᑐᓕᕆᔨᓂᒃ
 > ᑐᓴᐅᑎᒥᒃ
 > ᓯᓂᑦᑕᕕᒻᒥᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᒥᕐᓱᕕᒻᒥᒃ
 > ᐆᒪᔪᕐᓂᐊᑎᒃᑯᑦ 
ᑲᑎᖕᖓᔨᐊᐱᖏᓐᓂᒃ

 > ᕿᔪᓕᕆᕕᒻᒥᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐱᒍᓐᓇᓕᐅᒥᓯᒪᔪᑦ ᓲᓱᒋᔭᐅᑦᓯᐊᓲᖑᑦᓱᑎᓪᓗ 
ᐃᓚᐅᑦᓯᐊᖃᑦᑕᕆᐊᒥᒃ ᓄᓇᓕᒻᒥ.

 + ᓯᕗᓕᕐᑏᑦ ᐃᑉᐱᒋᔭᓖᑦ ᐱᓇᓱᐊᖃᑦᑕᑕᖏᑦ 
ᐱᔪᕆᓇᕐᑐᓯᐊᖑᖃᑦᑕᓂᖏᓐᓂᒃ.

 + ᐊᖑᑏᓪᓗ ᐊᕐᓀᓗ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᐅᑎᓖᑦ 
ᐃᓕᓐᓂᐊᓂᕐᒧᑦ ᐃᓄᐃᑦ ᐃᓕᕐᖁᓯᖏᑦᑕ ᐊᐅᓚᓯᐊᕐᑕᖏᓐᓂᒃ 
ᒥᕐᓱᕕᒻᒥ ᕿᔪᓕᕆᕕᒻᒥᓗ.

 − ᐊᒥᓱᐃᑦ ᐅᕕᒐᕐᑐᐃᑦ ᐃᓕᓐᓂᐊᑕᕐᒥᓂᒃ ᓄᕐᖃᐃᓇᓰᓐᓇᓲᑦ.

 − ᐊᖓᔪᕐᖄᕆᔭᐅᔪᑦ ᐃᓚᐅᑦᓯᐊᓲᖕᖏᑐᑦ ᐃᓕᓐᓂᐊᕕᒻᒥ 
ᑮᑕ ᐅᐸᓘᒪᓗᐊᓲᖑᒻᒪᑕ.

 − ᐊᒥᓱᐃᑦ ᐃᓄᐃᑦ ᖃᐅᔨᒪᓂᖃᑦᓯᐊᖏᑦᑐᑦ ᐃᓄᐃᑦ ᐱᖁᔭᓐᓂᒃ 
ᐊᒻᒪᓗ ᐱᖁᔦᑦ ᒪᓕᒐᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐃᓕᓐᓂᐊᕋᑦᓴᓂᒃ ᐱᖁᔭᕐᓅᓕᖓᔪᓂᒃ 
ᐊᒻᒪᓗ ᖃᓄᖅ ᑕᑕᕐᓭᓯᐊᕈᓐᓇᕋᔭᕐᒪᖔᑕ ᑕᑕᕐᓭᒍᑎᓂᒃ 
ᐊᐅᓚᑦᓯᓯᐊᕐᓂᒨᓕᖓᔪᓂᒃ.

 • ᐃᓕᓐᓂᐊᑎᑦᓯᔩᑦ ᐊᓯᑦᔨᑲᑦᑕᖃᑦᑕᕈᓐᓀᓗᑎᒃ 
ᐱᓇᓱᒍᒣᓰᓐᓇᑐᖃᓪᓗᐊᕈᓐᓀᓕᕐᓗᓂᓗ.

 • ᐊᖓᔪᕐᖄᕆᔭᐅᔪᑦ ᐃᓚᐅᑦᓯᐊᖃᑦᑕᓂᕐᓴᐅᓕᕐᓗᑎᒃ 
ᐃᓕᓐᓂᐊᕕᒻᒥ.

 • ᐃᓕᓐᓂᐊᑏᑦ ᐊᑐᐃᓐᓇᕈᕐᑎᑕᐅᓂᕐᓴᐅᓗᑎᒃ 
ᐃᓕᓐᓂᐊᕕᕐᔪᐊᓕᐊᓚᐅᕐᑎᓇᒋᑦ.

 • ᐊᒥᓲᓂᕐᓴᓂᒃ ᐃᓇᖏᕐᑎᓯᔨᓂᒃ, ᐃᓕᓐᓂᐊᑎᑦᓯᔨᓂᒃ 
ᐃᑲᔪᕐᓯᔪᑦᓴᓂᒃ, ᐃᓇᖏᕐᑎᓯᔨᒋᐊᓪᓚᓂᒃ, ᐊᒻᒪᓗ 
ᐃᓕᓐᓂᐊᑎᓂᒃ ᐃᑲᔪᕐᑎᓂᒃ.

ᓇᑭᑦ ᐱᔪᑦ
 > ᑮᓇᐅᔭᖃᐅᑎᐅᑉ 
ᐱᒍᑦᔨᒍᑎᖏᓐᓂᒃ

 > ᐋᓐᓂᐊᕕᒻᒥᒃ
 > ᑯᐊᐸᒃᑯᓂᒃ
 > ᐅᕐᓱᐊᓗᓐᓂᐊᕕᒻᒥᒃ
 > ᓯᓂᑦᑕᕕᒻᒥᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᒥᕐᓱᕕᒻᒥᒃ
 > ᓯᑭᑑᕐᓯᕕᒻᒥᒃ
 > ᐃᓄᓕᕆᔨᓂᒃ
 > ᕿᔪᓕᕆᕕᒻᒥᒃ
 > ᐅᕕᒐᕐᑐᐃᑦ 
ᑲᑎᖕᖓᔨᐊᐱᖏᓐᓂᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᓄᓇᓕᐅᑉ ᓲᖑᓂᖏᑦ
ᕿᔪᓕᕆᕕᒃ ᓴᐳᒻᒥᓂᖃᑦᓯᐊᑐᖅ ᓂᕈᒥᑦᑐᓯᐊᖑᑦᓱᓂ ᐃᓗᓕᖃᑦᓯᐊᓱᓂᓪᓗ 
ᐃᓂᖃᑦᓯᐊᓱᓂᓪᓗ ᐊᑐᐃᓐᓇᕈᕐᑎᖃᕐᓱᓂ ᐱᐅᒃᑯᑎᓂᒃ ᑲᑉᐳᑎᓕᓐᓂᒃ ᐊᑐᕐᑕᐅᓯᐊᕈᓐᓇᑐᓂᒃ 
ᐃᓄᓐᓄᑦ ᓴᓇᕈᒪᔪᓄᑦ ᐱᖁᔭᕐᓂᒃ ᐅᕝᕙᓘᓐᓃᑦ ᐱᐅᒃᑯᑎᓕᐅᕈᒪᔪᓄᑦ.

ᑭᓇᑐᐃᓐᓇᖅ ᒥᕐᓱᓯᐊᕈᓐᓇᑐᖅ ᓴᓇᖕᖑᐊᓯᐊᕈᓐᓇᑐᕐᓘᓃᑦ ᓂᐅᕐᖁᓯᕈᓐᓇᑐᖅ 
ᐊᓐᓄᕌᓕᐅᕐᑕᕕᓂᖏᓐᓂᒃ ᓴᓇᖕᖑᐊᑕᕕᓂᖏᓐᓂᓘᓃᑦ ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓄᑦ 
ᑮᓇᐅᔭᓕᐅᕈᓐᓇᓯᓗᓂ.

ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ ᑮᓇᐅᑦᔭᓴᕐᑖᑎᑦᓯᓲᖅ ᐆᒪᔪᕐᓂᐊᑎᓄᑦ ᐱᓇᓱᒐᖃᖕᖏᑐᓄᑦ. 
ᑖᒃᑯᐊ ᐆᒪᔪᕐᓂᐊᑏᑦ ᑮᓇᐅᔭᖃᓕᑐᐊᕐᒪᑕ, ᒪᓕᑦᑎᓯᒍᓐᓇᓂᕐᓴᐅᓲᑦ ᐃᓄᑐᖃᕐᓂᒃ 
ᐅᕕᒐᕐᑐᓂᓪᓗ ᓄᓇᒧᑦ.

ᐊᒥᓱᐃᑦ ᐃᓄᐃᑦ ᐊᒡᒍᐃᓂᓲᑦ ᐃᖏᕐᕋᐅᑎᓂᒃ ᐱᐅᒃᑯᑎᓂᓪᓗ ᐆᒪᔪᕐᓂᐊᕈᒪᓕᑐᐊᕋᒥᒃ 
ᓄᓇᓕᐊᕈᒪᓕᑐᐊᕋᒥᓪᓘᓃᑦ.

ᓄᓇᓕᐅᑉ ᑲᕙᒫᐱᖓ ᐊᑑᑎᓕᕐᑐᕕᓂᖅ ᓱᓇᓱᐊᕋᑦᓴᓂᒃ ᐊᕐᕌᒎᓚᐅᔪᓂᒃ ᐊᓯᐅᑎᑦᓯᒐᓱᑦᓱᑎᒃ 
ᐊᑑᑎᑦᓯᐊᖏᑦᑐᓂᒃ, ᐆᑦᑑᑎᒋᓗᒋᑦ ᐊᑦᑕᑐᕐᑎᓯᒍᓐᓇᓂᖅ ᓯᓂᑦᑕᕕᒥᒃ, ᐱᓇᓱᒐᕐᑖᑎᑦᓯᓂᖅ 
ᐱᓇᓱᒐᑦᓯᐊᒥᒃ ᐊᓯᑦᔨᑲᑦᑕᖏᑦᑐᒥᒃ ᐊᓪᓚᑎᒻᒪᕆᒥᒃᑮᓇᐅᔭᓕᕆᔨᒻᒪᕆᒥᒃ, ᐊᒻᒪᓗ 
ᐊᐱᕐᓱᒍᓐᓇᓂᖅ ᑮᓇᐅᔭᖃᕐᑎᑕᐅᓂᕐᓂᒃ ᐊᒥᓱᓂᒃ ᑐᒥᐅᔪᓂᓄᒃ ᐃᑲᔪᕈᓐᓇᕋᔭᕐᒪᑕ 
ᓄᐃᑦᓯᒋᐊᓪᓛᓂᕐᒥᒃ ᐱᓇᓱᒐᕐᓂᒃ.

ᓄᓇᓕᐅᑉ ᑲᕙᒫᐱᖓ ᓄᐃᑦᓯᓚᐅᔪᒻᒥᔪᖅ ᒪᓕᒐᕐᓂᒃ ᐱᒻᒪᕆᐅᓂᕐᓴᐅᔪᓂᒃ ᐱᓇᓱᑦᑎᓄᑦ 
ᐃᑉᐱᒍᓱᑦᓯᐊᓂᕐᒧᑦ ᓄᓇᓕᒃ ᐊᐅᓚᓯᐊᕋᓗᐊᕐᒪᖔ.

ᓄᓇᒥ ᑎᒍᒥᐊᕐᑎᑯᑦ ᐱᕕᑦᓴᐅᓯᐊᕐᑐᖅ ᑮᓇᐅᑦᔭᓴᕐᑎᓯᑦᓯᐊᓲᑦ ᓄᓇᓕᒻᒧᑦ.

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᑐᑦ ᐱᓇᓱᒉᑦ 
ᐊᐅᓚᑕᐅᓂᖏᓐᓂᒃ, ᐆᑦᑑᑎᒋᓗᒋᑦ ᐱᓇᓱᓪᓗᑎᑦ ᐅᕕᒐᕐᑐᐃᑦ 
ᐃᓪᓗᔪᐊᖓᓂ ᐅᕝᕙᓘᓐᓃᑦ ᑯᐊᐸᒃᑯᓂᒃ.

 + ᐊᕐᓀᓗ ᐊᖑᑏᓪᓗ ᓲᓱᒋᔭᐅᓲᑦ ᐊᑑᑎᖁᔭᐅᑦᓱᑎᒃ 
ᐱᔪᓐᓇᓯᐊᕐᑕᖏᓐᓂᒃ ᒥᕐᓱᓯᑎᕈᕐᓂᒧᑦ 
ᓴᓇᖕᖑᐊᓯᑎᕈᕐᓂᒧᓪᓗ ᑕᒪᓐᓇ ᑮᓇᐅᑦᔭᓴᕐᑎᓯᒍᓐᓇᕋᔭᕐᒪᑦ.

 − ᐊᒥᓱᐃᑦ ᐃᓄᐃᑦ ᐃᖏᕐᕋᐅᑎᒍᑎᑦᓴᖃᖕᖏᑐᑦ, 
ᖃᔭᕆᐊᕐᑖᕈᑎᑦᓴᖃᖕᖏᒥᔪᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᐅᒃᑯᑎᓂᒃ ᑭᖕᖒᒪᕆᔭᐅᓲᓂᒃ ᓄᓇᓕᐊᕐᓂᒧᑦ 
ᐱᐅᒃᑯᑎᑖᕈᑎᑦᓴᖃᖕᖏᑐᑦ.

 − ᐱᓀᓗᑕᖃᕐᓂᖅ ᐸᕐᓀᒍᑎᓕᐅᕐᓂᒥᒃ ᑕᑯᓯᒪᓂᕐᒧᑦ 
ᐱᓇᓱᑦᑎᓯᐊᓂᒃ ᑮᑕ ᐊᒥᓱᐃᑦ ᐃᓄᐃᑦ ᐱᓀᓗᑕᖃᕐᒪᑕ 
ᐅᑯᒣᑦᑐᒃᑰᓗᐊᕈᑎᒋᓯᒪᔭᕐᒥᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᐱᓀᓗᑕᓄᑦ ᐱᒻᒪᕆᐅᔪᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᑮᓇᐅᔭᖃᕐᑎᓯᓂᖅ ᐅᕕᒐᕐᑐᐃᑦ 
ᑲᑎᒪᔨᐊᐱᖏᓐᓄᑦ.

 • ᐱᒋᐅᕐᓴᐅᑎᑦᓯᐊᓂᒃ ᐅᐃᒪᓇᕐᑐᓕᕆᔨᒃᑯᓄᑦ.

 • ᐱᒋᐅᕐᓴᑎᑦᓯᔩᑦ ᐃᓕᓐᓂᐊᑎᑦᓯᔩᓪᓗ ᓈᒻᒪᒌᑦᑐᓂᒃ 
ᑮᓇᐅᑦᔭᓴᕐᑎᑕᐅᓗᑎᒃ, ᑮᑕ ᐱᓇᓱᒋᐊᓕᖏᑦ 
ᐊᑦᔨᒌᖓᓚᓲᖑᒻᒪᑕ.

 • ᐊᒥᓲᓂᕐᓴᓂᒃ ᑮᓇᐅᔭᖃᕐᑎᑕᐅᓂᕐᓴᐅᓗᑎᒃ ᓄᓇᓕᐅᑉ 
ᐱᖕᖑᐊᕕᖓᓂᒃ ᓴᓇᒍᑎᑦᓴᖏᓐᓄᑦ.

 • ᐱᓇᓱᑦᑏᑦ ᐃᓄᑐᐃᓐᓀᑦ ᖃᓪᓗᓈᓗ 
ᐅᖄᖃᑎᒌᑦᓯᐊᓂᕐᓴᐅᓗᑎᑦ.

ᓇᑭᑦ ᐱᔪᑦ
 > ᑐᑦᓯᐊᕕᒻᒥᒃ
 > ᑐᓴᐅᑎᒥᒃ
 > ᐋᓐᓂᐊᕕᒻᒥᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᐃᓕᕐᖁᓯᓕᕆᔩᑦ 
ᑲᑎᖕᖓᔨᐊᐱᖏᓐᓂᒃ

 > ᐋᓐᓂᐊᓯᐅᕐᑎᒪᕆᒻᒥᒃ
 > ᑭᒍᑎᓕᕆᔨᒥᒃ
 > ᐃᑯᐊᓪᓚᑐᕐᓂᐊᑎᓂᒃ
 > ᐅᐃᒪᓇᕐᑐᓕᕆᔨᓂᒃ
 > ᑐᓴᐅᑎᒥᒃ
 > ᐳᓖᓯᒃᑯᓂᒃ
 > ᐃᓄᓕᕆᔨᒃᑯᓂᓪᓗ

ᐱᒍᑦᔨᒍᑏᑦ

ᓄᓇᓕᐅᑉ ᓲᖑᓂᖏᑦ
ᓄᓇᓕ ᒃ  ᐊ ᑐᐃ ᓐᓇᕈ ᕐᑎᓯ ᓲ ᖅ ᐃᓕ ᓐᓂᐊᒐ ᑦ ᓴᓂ ᒃ  ᖃᓄᐃ ᑦ ᑐ ᑐᐃ ᓐᓇᓂ ᒃ 
ᐃᓕᓐᓂᐊᑎᑦᓯᒍᓐᓇᑐᓂᒃ, ᐆᑦᑑᑎᒋᓗᒋᑦ ᐃᓕᕐᖁᓯᒥᓂᒃ ᐊᑑᑎᒍᓐᓇᓕᕐᓂᖏᓐᓂᒃ 
ᐅᕝᕙᓘᓐᓃᑦ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒨᓕᖓᔪᓂᒃ. ᓄᓇᓕᓖᑦ ᐃᓚᒋᐊᕐᑐᒍᓐᓇᓯᐊᕐᑐᑦ, 
ᐊᒻᒪᓗ ᑎᒥᐅᔪᓕᒫᑦᓯᐊᑦ ᑎᓕᔨᒋᐊᓕᒃ ᑭᓇᑐᐃᓐᓇᒥᒃ ᐃᓚᐅᒋᐊᕐᑐᖁᓗᒍ 
ᐃᓕᓐᓂᐊᒐᑦᓴᓂᒃ.

ᓄᓇᓖᑦ ᐃᑲᔪᖃᑎᒌᑦᓯᐊᓲᑦ ᐊᓯᒥᓂᒃ ᐊᑦᓱᕈᕐᓇᑐᒃᑰᕇᓕᑐᐊᕋᒥᒃ. ᑲᑎᐅᑎᓲᑦ 
ᑐᑦᓯᐊᕆᐊᕐᑐᖃᑕᐅᓲᖑᑦᓱᑎᓪᓗ. ᐃᓕᓐᓂᐊᑎᑦᓯᔨᒃ ᐊᔪᕿᑦᑐᐃᓂᕐᒥᒃ ᐅᖄᕆᐊᕐᑐᓲᖑᒻᒥᔪᖅ 
ᐊᓪᓓᑦ ᐃᑦᔪᔪᐃᓂᒃ ᑐᓴᐅᑎᒃᑯᑦ, ᑐᓴᕐᑎᓯᓂᕐᒧᓗᐊᖕᖑᐊᖅ ᐊᖓᔪᕐᖄᕆᔭᐅᔪᓂᒃ ᓱᓇᓂᒃ 
ᕿᑐᕐᖓᖏᑦ ᐃᓕᓐᓂᐊᒪᖔᑕ ᐃᓪᓗᐊᕈᓯᕐᒥ.

ᑐᓵᔩᑦ ᐊᑑᑎᖃᑦᓯᐊᑐᑦ ᑲᒪᑦᓯᐊᓂᕐᒧᑦ ᓲᓱᑦᓴᓯᐊᕐᓂᒧᓪᓗ ᖃᓄᐃᖕᖏᓯᐊᕐᓂᒥᒃ. 
ᐃᓕᓐᓂᐊᓲᖑᒻᒥᔪᑦ ᐱᔪᓐᓇᐅᑎᑦᓯᐊᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐱᒋᐊᕈᑎᓂᒃ, 
ᐆᑦᑑᑎᒋᓗᒋᑦ ᖃᓄᖅ ᐆᒻᒪᑎᒃ ᐃᓂᕐᕋᓂᖓ ᖃᐅᔨᔭᐅᒍᓐᓇᒪᖔ ᐊᒻᒪᓗ ᐱᐊᕃᑦ 
ᐅᖁᒣᓐᓂᖏᑦ ᖃᐅᔨᓴᕐᑕᐅᓲᖑᒻᒪᖔᑕ ᐊᒻᒪᓗ ᑖᒃᑯᐊ ᐱᒻᒪᕆᐅᑦᓯᐊᑐᑦ ᐱᒍᑦᔨᓯᐊᕐᓂᒧᑦ 
ᐱᒍᑦᔨᒍᑎᑦᓯᐊᓂᒃ.

ᑕᓯᐅᔭᐅᑉ Facebookᖓ ᖃᓄᐃᖕᖏᓯᐊᕐᓂᒨᓕᖓᔪᖅ ᐊᓂᒎᑕᕆᑦᓯᐊᖃᑦᑕᑐᖅ 
ᐅᖄᖃᑎᒌᓂᕐᒧᑦ ᐅᕕᒐᕐᑐᓂᒃ ᐊᒻᒪᓗ, ᑌᒣᒻᒪᑦ , ᐊᒥᓲᓂᕐᓭᑦ ᐃᓅᓱᑦᑐᐃᑦ 
ᐋᓐᓂᐊᕕᓕᐊᓲᖑᓕᕐᑐᑦ ᖃᐅᔨᒋᐊᕐᑐᓱᑎᒃ ᓱᔪᑦᓴᐅᒪᖔᑕ ᖃᓄᐃᖕᖏᓯᐊᕐᓂᖏᓐᓄᑦ.

ᐋᓐᓂᐊᕕᒃ ᐊᑑᑎᒻᒪᕆᑦᑐᖅ ᓄᓇᓕᒻᒥ ᐊᒻᒪᓗ ᐃᑲᔪᑦᓯᐊᕋᓱᐃᓐᓇᓕᒫᓲᖅ 
ᐃᑲᔪᕈᓐᓇᑕᓕᒫᒥᓂᒃ ᑕᓯᐅᔭᕐᒥᐅᓂᒃ.

ᐃᓄᐃᑦ ᐃᑲᔪᕈᒪᓲᑦ ᐃᓚᒌᓂᒃ ᐊᑦᓱᕈᕐᓇᑐᒃᑰᓲᓂᒃ ᐱᑦᔪᑎᒋᑦᓱᒋᑦ ᐅᕕᒃᑫᑦ ᓴᐳᒻᒥᔨᒃᑯᖏᑦ 
ᑐᓵᔨᐅᒋᐊᕐᑐᓱᑎᒃ ᐊᒻᒪᓗ ᕿᑎᖓᓃᑦᓱᑎᒃ ᐃᓄᓕᕆᔨᒃᑯᓂᒃ ᐊᖓᔪᕐᖄᕆᔭᐅᔪᓂᓪᓗ.

ᑕᓯᐅᔭᕐᒥᐅᑦ ᐱᒍᓐᓇᑐᑦ ᑮᓇᐅᔭᖃᕐᑎᐅᓂᕐᓂᒃ ᐊᑑᑎᓂᕐᒧᑦ ᐃᓕᓐᓂᐊᕋᑦᓴᓂᒃ 
ᒪᒥᓴᕐᓂᒨᓕᖓᔪᓂᒃ ᐃᒻᒥᓂᐊᕐᓂᐅᑉ ᒥᑦᓵᓄᑦ. ᐃᓕᓐᓂᐊᕋᑦᓭᑦ ᑕᒪᑐᒧᖓ ᐱᔭᕇᑐᐊᕐᒪᑕ, 
ᐃᓚᐅᔪᕕᓃᑦ ᐅᖄᒍᓐᓇᓯᐊᕐᑐᑦ ᐃᓕᓐᓂᐊᑕᕕᓂᕐᒥᓂᒃ ᓄᓇᓕᓐᓄᑦ.

ᐋᖓᔮᑦᑐᖃᕈᓐᓀᓕᑐᐊᕐᒪᑦ ᓄᓇᓕᒻᒥ, ᐃᒥᐊᓗᖃᖁᔭᐅᒍᓐᓀᓕᕐᒪᑦ, ᐊᒥᓲᓂᕐᓭᑦ ᓄᓇᓖᑦ 
ᐊᑑᑎᓂᕐᓴᐅᓲᑦ ᐃᓚᐅᑦᓯᐊᓂᕐᓴᐅᓲᖑᑦᓱᑎᓪᓗ ᓱᖃᑦᓯᓂᖃᓕᑐᐊᕐᒪᑦ. ᑌᒣᒻᒪᖅ ᐃᓄᐃᑦ 
ᓱᒐᓚᓂᕐᓴᐅᓯᓲᑦ ᐊᒻᒪᓗ ᐃᓚᐅᓂᕐᓴᐅᓯᓲᖑᑦᓱᑎᒃ ᐊᒥᓱᓂᒃ ᓱᖃᑦᓯᓂᕐᓂᒃ ᐊᒻᒪᓗ 
ᑲᑎᐅᑎᓕᑐᐊᕋᒥᒃ.

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᑲᖕᖑᓱᓪᓗᐊᕈᓐᓀᓕᕐᑐᑦ ᐊᐱᕐᓱᒋᐊᒥᒃ 
ᐊᐱᕐᓲᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐅᕝᕙᓘᓐᓃᑦ 
Facebookᑯᑦ ᐊᐱᕐᓱᓲᖑᒻᒥᔪᑦ ᖃᓄᐃᓘᕐᑐᓴᐅᒻᒪᖔᑕ.

 + ᐅᐃᒪᓇᕐᑐᓕᕆᔩᑦ ᓲᓱᒋᔭᐅᓲᑦ ᐅᖄᒋᐊᕐᑐᖁᔭᐅᑦᓱᑎᒃ 
ᐅᖁᒣᑦᑐᑰᓗᐊᕐᑐᕕᓂᐅᕈᑎᒃ ᐱᓇᓱᑦᑎᓗᑎᑦ.

 − ᐊᒥᓱᐃᑦ ᐅᕕᒐᕐᑐᐃᑦ ᐊᓐᓂᐊᒍᑎᒥᓂᒃ ᐊᓯᐅᑎᑦᓯᒐᓱᑦᓱᑎᒃ 
ᐋᖓᔮᓐᓇᑐᕐᑐᓯᓲᑦ ᑮᑕ ᐃᑲᔪᕈᑎᑦᓴᖃᖕᖏᒪᑕ ᐱᒍᑦᔨᒍᑎᓂᒃ.

 − ᐊᑦᓱᕈᕐᓇᑑᕈᓐᓇᖁᖅ ᐃᓄᓐᓄᑦ ᐸᓯᔭᑦᓴᓕᐅᕐᓂᒥᒃ ᑮᑕ 
ᐃᓄᓕᒫᑦ ᐃᓚᒌᒻᒪᑕ.

 − ᐊᔪᐃᓐᓇᕇᕋᓗᐊᕐᓱᓂ ᐃᓕᓐᓂᐊᑎᑦᓯᓂᕐᒥᒃ ᐃᓄᓐᓂᒃ 
ᐅᕕᒃᑫᑦ ᓴᐳᒻᒥᔨᒃᑯᖏᑦᑕ ᐊᑑᑎᓂᖏᓐᓂᒃ, ᐃᓄᐃᑦ ᐃᓚᖏᑦ 
ᐅᑉᐱᓯᐊᓲᖑᖕᖏᑐᑦ ᑐᑭᓯᒪᑦᓯᐊᖏᑦᓱᑎᓪᓗ.

 − ᐊᑯᓐᓇᖀᑦ ᐊᖑᑏᑦ ᐊᐱᕐᓱᒋᐊᕐᑐᓲᖑᖕᖏᑐᑦ ᐊᐱᕐᓱᑎᓂᒃ 
ᖃᓄᐃᖕᖏᓯᐊᕐᓂᒨᓕᖓᔪᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐃᓄᓕᕆᔩᑦ ᐊᒻᒪᓗ ᐅᕕᒃᑫᑦ ᓴᐳᒻᒥᔨᒃᑯᖏᑦ ᐱᓇᓱᕝᕕᖏᑦ 
ᐃᓪᓗᓭᓐᓇᒦᒍᓐᓀᓗᑎᒃ ᐊᓯᐊᓃᓪᓗᑎᒃ ᐃᓄᓐᓂᒃ 
ᓇᓗᓪᓗᐊᑎᑦᓯᒍᓐᓀᕋᔭᕐᒪᑦ ᐊᑑᑎᖏᓐᓂᒃ. ᐱᒍᑦᔨᒍᑎᖏᑦ 
ᐊᕕᑦᓯᓯᒪᑦᓯᐊᕆᐊᓖᑦ ᓇᓗᒋᔭᐅᒋᐊᖃᖕᖏᒪᑕ.

 • ᐱᓇᓱᑦᑎᑖᕐᓗᑎᒃ ᐊᕐᖁᑎᒥ ᐱᓇᓱᖃᑦᑕᕋᔭᕐᑐᒥᒃ, 
ᐃᓄᓕᕆᔨᑖᕐᓗᑎᒃ ᐅᐱᒋᔭᐅᑦᓯᐊᓯᒪᔪᒥᒃ ᐃᓕᓐᓂᐊᕕᕐᔪᐊᒧᑦ 
ᐃᓕᓐᓂᐊᓯᒪᔭᕐᒥᓄᑦ ᐱᔭᕇᑦᓯᐊᓯᒪᑦᓱᓂ 
ᐊᓪᓚᕕᑦᓴᑖᕐᑎᑕᐅᓯᒪᓚᕿᑦᓱᓂ, ᐊᒻᒪᓗ ᐃᓄᑐᐃᓐᓇᓂᒃ 
ᐃᓄᓕᕆᔨᑖᕐᓗᑎᒃ.

 • ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖏᑦ ᑐᓵᔨᖏᓪᓗ 
ᐱᔪᓐᓇᑎᑕᐅᓂᕐᓴᐅᓗᑎᒃ, ᑕᒪᒃᑯᐊ ᐱᓇᓱᒉᑦ 
ᐊᑦᓱᕈᕐᓇᑑᕈᓐᓇᒪᑕ.

 • ᐃᓇᖏᕐᑎᓯᔨᓂᒃ ᐃᓇᖏᕈᓐᓇᕋᔭᕐᑐᓂᒃ ᐃᓄᓕᕆᔨᓂᒃ 
ᐊᑐᐃᓐᓇᐅᕈᓐᓇᑐᓂᒃ ᕿᑲᓐᓇᒥ.

 • ᐱᓇᓱᑦᑏᑦ ᖃᓄᐃᖕᖏᓯᐊᕐᓂᓕᕆᔩᑦ 
ᐊᓯᑦᔨᑲᑦᑕᖃᑦᑕᕈᓐᓀᓗᑎᒃ ᐃᓄᓕᕆᔩᑦ ᐊᒻᒪᓗ ᐅᕕᒃᑫᑦ 
ᓴᐳᒻᒥᔨᒃᑯᖏᑦ ᐅᑉᐱᒋᔭᐅᑦᓯᐊᓂᕐᓴᐅᒐᔭᕐᒪᑕ.

 • ᐊᒥᓲᓂᕐᓴᓂᒃ ᐱᒍᑦᔨᒍᑎᓂᒃ ᐊᑑᑎᒐᔭᕐᑐᓂᒃ ᐱᓀᓗᑕᓄᑦ 
ᐃᓗᓯᓂᕐᒨᓕᖓᔪᓂᒃ ᐃᓱᒪᒃᑯᑦ.

 • ᑕᑯᓯᒪᓂᖅ ᖃᓄᒋᐊᓪᓚᖅ ᖃᐅᔨᒍᓐᓇᕋᔭᕐᒪᖔᑕ 
ᓄᕐᖃᑎᑦᓯᒍᓐᓇᕋᔭᕐᒪᖔᑕᓗ ᓂᐅᕐᖁᓯᕐᓂᒥᒃ ᐃᒥᐊᓗᓂᒃ.

